
PËRMBLEDHJE EKZEKUTIVE  

Rreth 95% të kapaciteteve të instaluara dhe gjenerimit të energjisë elektrike në Kosovë bazohet 
në dy termocentralet e KEK-ut me linjit: Kosova A (5 blloqe, 2 prej të cilave jashtë operimit) dhe 
Kosova B (2 blloqe). Kapaciteti i gjithmbarshëm i instaluar i të dy centraleve është 1,478 MW, dhe 
të njëjtat do të ishin të mjaftueshme për të mbuluar kërkesën e Kosovës për energji elektrike nëse 
do të ishin në dispozicion të plotë. Por, për shkak të vjetërsisë dhe mos operimit të dy njësive të 
TC Kosova A, kapaciteti operativ neto i gjenerimit i këtyre dy termocentraleve është i zvogëluar 
dukshëm.  

Situata aktuale në Kosovë sa i përket furnizimit të energjisë elektrike nuk është e kënaqshme, 
kështu që edhe më tutje në raste të ndryshme paraqiten mungesa të cilat imponojnë reduktime 
të energjisë për konsumatorët. Shfrytëzimi ilegal i energjisë elektrike, dhe shfrytëzimi i energjisë 
për ngrohje, pastaj disponueshmëria e kapaciteteve të kufizuara të gjenerimit të energjisë nuk 
krijojnë kushte për garantim të furnizimit të qëndrueshëm të energjisë elektrike për të gjithë 
konsumatorët.  

Funksionimi efiçientë i sektorit të energjisë elektrike dhe nevoja për investimee posaçërisht në 
gjenerim kërkon ristrukturim të sektorit, si dhe liberalizim të tregut, dhe rritje të konkurrencës. 
Për të arritur këto objektiva, janë ndërmarrë një sërë masash, që nga amandamentimi i ligjeve për 
energji, po ashtu  harmonizimi i legjislacionit sekondar dhe, aprovimi i dokumenteve të ndryshme 
përfshirë “Udhëzuesin për liberalizim të tregut në Kosovë”. Këto dokumente dhe aktivitetet e 
shtuara për implementimin e tyre do të përcaktojnë masat e domosdoshme në aranzhimet 
komerciale, në mënyrë që të joshen investime vendore dhe të huaja dhe të zhvillohet sektori i 
energjisë elektrike në Kosovë.  

Gjenerimi i energjisë elektrike gjatë periudhës 2017 - 2026 do të mbulohet nga prodhimi vendor 
dhe nga importi në periudha të ndryshme kohore e sidomos në orët e pikut.   

Për mbulimin e kërkesës vendore, e cila është në rritje, dhe potencialisht për të eksportuar 
tepricat eventuale të energjisë elektrike, dhe bazuar në planin e adekuacisë së gjenerimit 2017 - 
2026 janë planifikuar investime në projektet në vijim deri në vitin 2026: 

 Ndërtimi i një njësie të re në termocentralin e ri “Kosova e Re” me kapacitet të instaluar 
prej 1*450 MW, që pritet të hyjë në funksion në vitin 2023; 

 Ndërtimi i HC Fleksibile me kapacitet 200 MW në vitin 2023. Ky projekt konsiderohet 
mjaft i rëndësishëm për balancimin dhe optimizimin e punës së sistemit elektroenergjetik;  

 Ndërtimi i njësive gjeneruese të vogla nga investitorët privatë (BRE) ku parashihen  rreth 
240 MW HC të vogla, 150 MW turbina me erë, 14 MW nga biomasa, dhe 10 MW në 
energjinë solare (fotovoltaike).  

Projekti i TC Kosova e Re ka pësuar ndryshime në kapacitet prej 2x300MW në 1X450MW. TC 
Kosova e Re krahas TC Kosovës B do të paraqesin shtyllën kryesore të prodhimit të qëndrueshëm 
nga linjiti duke siguruar energjinë bazë për sistem.  

Sa i përketë sektorit të naftës dhe derivateve, duhet theksuar se pothuaj se i tërë konsumi i 
produkteve të naftës mbulohet nga importi, pasi që Kosova nuk ka burime të naftës as naftësjellës 
as prodhim vendor të derivateve të naftës. Produktet e naftës kryesisht importohen me kamionë 
dhe në një masë të vogël përmes hekurudhës.  

Legjislacioni aktual që rregullon fushën e naftës i obligon të gjitha pikat e depozitimit dhe shitjes 
së naftës të mbajnë së paku 5% të kapacitetit të tyre depozitues për nevoja shtetërore në rast 
emergjence.  

Kosova nuk ka prodhim të gazit natyror dhe aktualisht nuk është e lidhur me asnjë rrjet funksional 
të furnizimit të gazit natyror. Furnizimi dhe konsumi i gazit në Kosovë është i kufizuar në GLN (Gaz 
të Lëngëzuar të Naftës) të ambalazhuar në bombola.  

Kosova konsideron si opsion të mundshëm për futjen e gazit natyror lidhjen me gazsjellësit 
regjional veçanërisht përmes projektit ALKOGAP, i cili mundëson kyçjen në gazsjellësin TAP. 

1. PJESMARRËSIT DHE ROLI I TYRE NË SEKTORIN E ENERGJISË  

Zyra e Rregullatorit të Energjisë (ZRRE); është agjenci e pavarur, e themeluar nga Kuvendi i 
Republikës së Kosovës sipas neneve 119.5 dhe 142 të Kushtetutës së Republikës së 

Kosovës. Është përgjegjëse për rregullimin ekonomik të sektorit të energjisë. 

Detyrat dhe funksionet e Zyrës së Rregullatorit për Energji janë të përcaktuara në Ligjin për 
Rregullatorin e Energjisë Nr. 05/L-084, ku përfshihen: krijimi dhe funksionimi efikas, 
transparent dhe jo-diskriminues i tregut të energjisë; përcaktimi i kritereve dhe kushteve 
për dhënien e licencave për kryerjen e aktiviteteve në fushën e energjisë; përcaktimi i 
kritereve dhe kushteve për dhënien e autorizimeve për ndërtimin e kapaciteteve të reja; 
monitorimi dhe përkujdesja për përmirësimin e sigurisë së furnizimit me energji; caktimi i 
kritereve dhe kushteve të arsyeshme për veprimtaritë energjetike në bazë të 
metodologjisë tarifore.  

Ministria e Zhvillimit Ekonomik (MZHE); mes tjerash është përgjegjëse për strategjinë dhe 
politikat e sektorit të energjisë (përgatitja dhe implementimi), zhvillimin e legjislacionit 
sekondar, burimet e ripërtëritshme të energjisë dhe shfrytëzimin racional të energjisë, 
koordinimin e donatorëve dhe joshjen e investimeve;  

Komisioni i Pavarur për Miniera dhe Minerale (KPMM); është agjenci e pavarur e themeluar 
në bazë të neneve 119, paragrafi 5, dhe 142 të Kushtetutës së Republikës së Kosovës. 
KPMM rregullon aktivitetin minerar në Kosovë në pajtim me Ligjin për Miniera dhe 
Minerale, aktet nënligjore të nxjerra në bazë të tij dhe me Strategjinë Minerare.  

Komisioni Kosovar i Konkurrencës (KKK); është themeluar nga Kuvendi i Kosovës në bazë të 
Ligjit për Konkurrencën, Nr. 2004/36. Komisioni Kosovar i Konkurrencës është organ i 
pavarur dhe ka përgjegjësi për promovimin e konkurrencës mes ndërmarrësve, si dhe 
mbrojtjen e konsumatorëve në Kosovë.  

Korporata Energjetike e Kosovës (KEK); është ndërmarrje energjetike që kryen aktivitetet në 
mihje të thëngjillit dhe gjenerim të energjisë elektrike që përfshinë rreth 95 % të energjisë 
së prodhuar në vend.  

Kompania Kosovare për Shpërndarje të energjisë elektrike (KEDS); KEDS është ndërmarrje 
private në kuadër të konzorciumit Limak-Çalik që kryen aktivitetin e shpërndarjes së 
energjisë elektrike, mirëmbajtjen e rrjetit të tensionit të mesëm dhe të ulët, përfshirë 
njehsorët.  

Kompania Kosovare për Furnizim me energji elektrike  (KESlCO) J.S.C; –  është ndërmarrje e 
cila në vitin 2014 është krijuar si pasoj e shthurjes legale mes operatorit të shpërndarjes 
dhe furnizuesit, që ka hyrë në fuqi me 01.01.2015. Kjo ndërmarrje kryen aktivitetin e 
furnizimit përfshirë edhe aktivitetin e shërbimit të furnizuesit universal.  

Operatori i Sistemit të Transmetimit (OST) dhe si Operatori i Tregut (OT); - KOSTT është 
themeluar më 1 korrik 2006 si rezultat i ristrukturimit të sektorit të energjisë dhe është 
përgjegjës për planifikimin, zhvillimin, mirëmbajtjen dhe operimin e sistemit të 
transmetimit elektroenergjetik në Kosovë; sigurimin e qasjes së hapur dhe jo-
diskriminuese për palët e treta; funksionimin e tregut të ri të energjisë; sigurimin e 
kushteve që inkurajojnë konkurrencë në Kosovë; dhe bashkëpunimin me Operatorët e 
Sistemit të Transmetimit në vendet fqinje.  

KOSTT funksionon si Operator i sistemit të Transmetimit dhe si Operator i Tregut.  

2. BAZA LIGJORE  

Kjo Deklaratë mbi Sigurinë e Furnizimit në Kosovë SoSSoK (ang. Security of Supply Statement of 
Kosovo), përmban strukturën e propozuar nga SKE për fushëveprimin e sektorëve të energjisë 
elektrike dhe gazit, dhe është në pajtim me direktivat përkatëse për energji elektrike 2009/72 EC, 
dhe për gaz  2009/73 EC. Kjo deklaratë po ashtu bazohet edhe në legjislacionin vendor, me 
konkretisht Ligjin për Rregullatorin e Energjisë.  

Deklarata për monitorimin e sigurisë së furnizimit hartohet bazuar në nenin 29 të Traktatit të 
Komunitetit të Energjisë, që kërkon të përgatitet një vit pas hyrjes në fuqi të Traktatit. Kjo 
deklaratë duhet të përmbajë këto lëmi: diversitetin e furnizimit, sigurinë teknologjike, dhe 
origjinën gjeografike të karburanteve të importuara. Përveç kësaj deklarata për monitorimin e 
sigurisë së furnizimit në tregjet e energjisë elektrike dhe gazit natyror do të trajton në mënyrë të 
veçantë:  

a) Balancën mes furnizimit/kërkesës në tregun kombëtar, 

b) Nivelin e kërkesës së pritur në të ardhmen dhe furnizimin përkatës në dispozicion; 

c) Kapacitetet e planifikuara për ndërtim në të ardhmen,  

d) Nivelin dhe cilësinë e mirëmbajtjes së rrjeteve, 

e) Masat për të mbuluar kërkesën e pikut, dhe  

f) Masat për trajtimin e dështimit të një apo më shumë furnizuesve.  

Në bazë të direktivave të lartpërmendura, “Shtetet Anëtare duhet të sigurojnë monitorimin e 
çështjeve të sigurisë së furnizimit. Në rastet kur Shtetet Anëtare e konsiderojnë të përshtatshme, 
ato këtë detyrë mund t’ua delegojnë autoriteteve rregullative.”  

Sipas nenit 42 të Ligjit për Rregullatorin e Energjisë, ZRRE është përgjegjëse për monitorimin dhe 
ndërmarrjen e veprimeve të specifikuara në këtë ligj për promovimin dhe ngritjen e sigurisë së 
furnizimit në baza afatshkurtra dhe afatgjata. ZRRE përgatitë dhe publikon çdo dy vite, një raport 
që përshkruan gjetjet nga monitorimi i çështjeve të sigurisë së furnizimit, si dhe detajet e masave 
të ndërmarra apo që pritet të ndërmerren për t’i adresuar të njëjtat.  

Komisioni Evropian ka dhënë indikacione se obligimet sipas Traktatit të Komunitetit të Energjisë 
nuk do duhej të jenë më të gjera se sa ato që përcaktohen me acquis të BE-së. Prandaj, mjafton 
që të sigurohet pajtueshmëri me kushtet e sigurisë së furnizimit që përcaktohen me acquis për 
energjinë.  

2.1 Përshkrim i rolit të autoritetit rregullativ  

 
Ligji Nr. 05/L-084 për Rregullatorin e Energjisë ka themeluar një Rregullator të fuqishëm dhe 
tërësisht të pavarur (Zyrën e Rregullatorit të Energjisë - ZRRE), i cili është tërësisht autonom nga 
çdo dikaster i Qeverisë në ushtrimin e rregullimit ekonomik të sektorit të energjisë (energjisë 
elektrike, energjisë termike dhe gazit natyror); ky ligj i përcakton detyrat, funksionet dhe 
autorizimet ekzekutive të ZRRE-së, mes së cilave kryesoret janë: 

 Lëshimi, modifikimi, pezullimi, bartja apo tërheqja e licencave për të kryer veprimtari 
energjetike;  

 Mbikëqyrja, monitorimi dhe sigurimi i pajtueshmërisë me licencat; 

 Monitorimi i funksionimit të tregjeve të energjisë në Kosovë, përfshirë kushtet e qasjes së 
palëve;  

 Nxjerrja e autorizimeve për ndërtimin e kapaciteteve të reja të gjenerimit dhe sistemeve 
të tubacioneve të gazit, përfshirë linjat direkte të energjisë elektrike dhe tubacionet 
direkte;  

 Zhvillimi dhe miratimi i metodologjive tarifore, dhe përcaktimi dhe miratimi i tarifave për 
shërbimet e rregulluara; 

 Përshkrimi i kushteve të përgjithshme të furnizimit me energji;  

 Monitorimi dhe marrja e veprimeve të përcaktuara me ligj për promovimin dhe ngritjen e 
sigurisë së furnizimit me energji;  

 Monitorimi i shthurjes efektive dhe zhvillimit të konkurrencës në sektorin e energjisë; dhe  

 Shqyrtimi i masave për mbrojtje të konsumatorëve dhe zgjidhja e kontesteve në sektorin 
e energjisë. 

Themelimi i ZRRE bie nën kornizën më të gjerë të harmonizimit të politikave energjetike në 
Evropën Juglindore, ku Kosova është ‘Palë Kontraktuese’ e Komunitetit të Energjisë në Evropën 
Juglindore (KEEJL). 

3. SEKTORI I ENERGJISË ELEKTRIKE  

3.1 Balanca mes furnizimit dhe kërkesës në sektorin e energjisë elektrike  

Kosova posedon parakushtet për prodhimin e energjisë elektrike, jo vetëm për të mbuluar nevojat 
e veta por edhe për të eksportuar. Sistemi elektroenergjetik i Kosovës është i dizajnuar për të 
prodhuar energji elektrike bazike nga linjiti. Për këtë arsye mbetet sfidë e madhe balancimi i 
sistemit për të gjithë pjesëmarrësit në sektor.  Për të balancuar sistemin është e nevojshme që të 
monitorohen ndryshimet e konsumit në baza ditore dhe sezonale, dhe të bëhen përpjekje për ta 
mbuluar kërkesën përmes gjenerimit vendor dhe importit. Në raste të veçanta, kur gjenerimi 
vendor dhe sasitë e importuara nuk janë të mjaftueshme për të mbuluar kërkesën, për të mbajtur 
sistemin të balancuar do të duhet të aplikohen ndërprerje të furnizimit.  

Përkundër rritjes së prodhimit gjatë viteve, prodhimi vendor nuk është i mjaftueshëm për të 
mbuluar konsumin në rritje të vazhdueshme, andaj, një pjesë e konsumit të energjisë elektrike në 
Kosovë mbulohet nga importi gjatë periudhave të ndryshme kohore, sidomos në kohën e pikut. 
Megjithatë, në periudha të caktuara, posaçërisht gjatë natës - në tarifën e ulët, paraqiten teprica 
të energjisë elektrike të cilat eksportohen.  

3.1.1 Sistemi i transmetimit  

Transmetimi i energjisë elektrike është i një rëndësie të veçantë për sigurinë e furnizimit dhe 
mbarëvajtjen e tërë sistemit elektroenergjetik. Rrjeti i Transmetimit të Kosovës paraqet nyje të 
rëndësishme rajonale dhe ndërlidhet fort me sistemin elektroenergjetik të rajonit dhe Evropës.  

Me vendet fqinjë ekzistojnë lidhje interkonektive si në vijim: 

 Shqipëri, Maqedoni, Mali i Zi dhe Serbi - linja 400 kV,  

 Shqipëri dhe Serbi - linja 220 kV dhe  

 Serbi  - dy linja 110 kV  

Linja interkonektive 400 kV NS Kosovë B – NS Kashar (Tiranë) është finalizuar në vitin 2016 
përfshirë lëshimin me sukses në punë testuese, por për shkaqe politike ende nuk është futur në 
operim të rregullt.  

Mos operimi i kësaj linje ka ndikim të madh në kapacitetin transmetues të sistemit duke zvogëluar 
mundësinë e eksportit apo importit të energjisë elektrike në drejtim të Shqipërisë. Po ashtu 
ndikon edhe në zvogëlimin e mundësisë së bashkëpunimit në dhënien e shërbimeve ndihmëse 
ndërmjet palëve (marrëveshja për LFC ndërmjet palëve relevante të Kosovës dhe Shqipërisë). 

Mos realizimi i futjes në operim të kësaj linjë po ashtu ka impakt të madh edhe në aspektin 
financiar të të dy vendeve, posaçërisht mos realizimi i të hyrave të planifikuara ka ndikim negativ 
në kthimin e investimeve.  

Mes viteve 2000 dhe 2016 janë realizuar investime me qëllim të avancimit të kapaciteteve të 
rrjetit të transmetimit. Këto investime kanë shtuar sigurinë e furnizimit dhe kanë rezultuar me 
zbritje të dukshme të humbjeve në transmetim – në vitin 2016 humbjet në transmetim përbënin 
1.46% ndaj energjisë së futur në sistemin e transmetimit apo 2.25% ndaj konsumit bruto.  

Rrjeti i transmetimit është në gjendje të mirë, pas investimeve të bëra në infrastrukturën fizike. 
Në tabelat në vijim janë paraqitur kapacitetet transformuese dhe gjatësitë e linjave të rrjetit të 
transmetimit të ndara sipas nivelit të tensionit.  

Tabela 3.1. Të dhënat bazike për linjat e transmetimit  

 

Tabela 3.2. Të dhënat bazike për nënstacionet e transmetimit  

 

3.1.1.1  Rrjedhat e energjisë elektrike  

Kosova ka pozitë të favorshme si nyje rajonale, andaj përmes rrjetit të saj të transmetimit rrjedhin 
sasi të konsiderueshme të energjisë elektrike. Këto rrjedha për secilën linjë interkonektive në 
Kosovë janë paraqitur në figurën 3.1. Sikur në vitet paraprake, situata në rajon në përgjithësi 
karakterizohet me mungesë të energjisë elektrike, në veçanti në pjesën jugore; rrjedhimisht, 
energjia elektrike kryesisht rrjedh nga veriu në drejtim të jugut. 

Kosova është vend me nivel të lartë të transitit të energjisë elektrike, ku raporti mes konsumit dhe 
transitit është deri në 35% (raporti i transitit). Kjo fuqizon pozitën e sistemit të transmetimit, por 
edhe i shton humbjet në transmetim dhe shpie te kongjestioni në rrjet. Për të menaxhuar 
transitin rajonal, është krijuar një mekanizëm për kompensimin e transitit mes OST-ve (mekanizmi 
ITC). Kosova nga 1 janar 2016 merr pjesë në ITC Mekanizmin për kalkulimin e kompensimit për 
shpenzimet e transitit dhe obligimet për importet dhe eksportet.  

Gjithashtu lidhur me operimin e rrjetit transmetues duhet përmendur pamundësinë e KOSTT-it 

për alokimin e kapaciteteve transmetuese për shkak të mos njohjes së KOSTT-it si zonë/bllok 

rregulluese.  

 

 

T en s i o n i  

(k V )
P r o n a r i

G j a tës i a  

(k m )

4 0 0 K O S T T 2 7 9 .5

2 2 0 K O S T T 2 3 1 .8

1 1 0 K O S T T 8 4 1 .8

G j i th s e j 1 ,3 5 3 .1

T r a n s fo r m i m i  

(k V / k V )
P r o n a r i N r . i  N S N r . i  T R

F u q i a

 (M V A )

4 0 0 / 2 2 0 K O S T T 1 3 1 ,2 0 0

4 0 0 / 1 1 0 K O S T T 2 2 1 ,2 0 0

2 2 0 / 1 1 0 K O S T T 3 9 1 ,3 5 0

2 2 0 / 3 5 F e r o n i k e l 1 2 3 2 0

2 2 0 / 3 5 / 1 0 (2 0 ) K O S T T 1 1 4 0

2 2 0 / 1 0 (2 0 ) K O S T T 1 1 4 0

1 1 0 / 3 5 / 1 0 (2 0 ) K O S T T 5 6 2 3 8

1 1 0 / 3 5 / 6 .3 T r e p ç a 1 2 1 2 6

1 1 0 / 6 .3 T r e p ç a 1 2 6 3

1 1 0 / 3 5 U j m a n i 1 1 2 0

1 1 0 / 6 .3 S h a r r i 1 2 4 0

1 1 0 / 1 0 (2 0 ) K O S T T 1 4 2 2 7 9 0

1 1 0 / 3 5 K O S T T 1 2 1 9 6 8 1

1 1 0 / 1 0 K O S T T 6 8 2 5 2

G j i th s e j 5 0 8 0 6 ,3 5 9

Figura 3.1. Rrjedha e energjisë elektrike nëpër linjat e interkoneksionit 

3.1.1.2 Humbjet e energjisë elektrike në transmetim  

Gjatë viteve të fundit vërehet një stabilizim në lakoren e humbjeve të energjisë elektrike në 
transmetim. Gjatë vitit 2016, humbjet në transmetim kanë qenë 120 GWh, ose 2.25% ndaj 
konsumit të gjithmbarshëm, ndërsa në vitin 2015 këto humbje ishin 110 GWh, ose 1.98% ndaj 
konsumit bruto në Kosovë. Humbjet në transmetim gjithashtu përfshijnë humbjet e shkaktuara 
nga transiti. Humbjet në përqindje ndaj tërë energjisë së futur në rrjetin e transmetimit në vitin 
2016 janë 1.46%. 

Figura në vijim paraqet lakoren e humbjeve në transmetim gjatë viteve të fundit. 

Figura 3.2 Humbjet në transmetim 2006-2016 

3.1.2 Rrjeti i shpërndarjes  

Gjatë viteve të fundit në rrjetin e shpërndarjes ka pasur investime, megjithatë ato kanë qenë të 
pamjaftueshme për të siguruar furnizim cilësor dhe të qëndrueshëm për konsumatorët.  

Rrjeti i shpërndarjes përbëhet nga linjat e tensionit 35 kV, 20 kV, 10 kV, 6 kV dhe 0.4 kV, si dhe 
nënstacionet përkatëse të nivelit 35/xx kV/kV e më ulët.  

Investimet e vazhdueshme kanë pasur për qëllim përforcimin dhe zgjerimin e kapaciteteve 
transformuese dhe linjave përkatëse të sistemit të shpërndarjes, si rezultat i shtimit të konsumit 
vit pas viti. Të dhënat bazike të nënstacioneve dhe linjave të tensioneve të ndryshme, si dhe 
gjatësia e sistemit përkatës të shpërndarjes janë paraqitur në tabelën në vijim.  

Tabela 3.3 Numri i nënstacioneve të OSSH sipas nivelit të tensionit  

T r a n s fo r m i m i

(k V / k V )
P r o n a r i N r . i  N S N r . i  T R

F u q i a  

(M V A )

3 5 / 1 0 K E D S 4 4 9 4 6 6 0

3 5 / 1 0 k V P r i v a t 8 1 2 6 2

3 5 / 6 k V P r i v a t 5 8 4 3

3 5 / 0 .4 k v P r i v a t 1 4 2 0 1 6

1 0 (2 0 )/ 0 .4 K E D S 2 ,2 8 7 2 ,3 8 0 1 ,2 4 2

1 0 (2 0 )/ 0 .4 P r i v a t 1 ,8 0 3 1 ,8 1 3 8 3 5

1 0 / 0 .4 P r i v a t 1 ,2 4 7 1 ,2 5 3 6 0 6

1 0 / 0 .4 K E D S 2 ,8 6 5 2 ,8 6 5 8 6 8

6 (3 )/ 0 .4 K E D S 6 5 6 5 9

G j i th s e j 8 ,3 3 8 8 ,5 1 0 4 ,3 4 0

Tabela 3.4 Të dhënat themelore për linjat e OSSH  

 

3.1.2.1 Humbjet në shpërndarje 

Humbjet e përgjithshme në shpërndarje janë shumë të larta. Këto humbje ndahen në humbje 
teknike të cilat shfaqen në komponentë të rrjetit dhe humbje komerciale të cilat shfaqen si 
rezultat i shfrytëzimit të paautorizuar të energjisë elektrike. 

Figura e më poshtme tregon trendin e ndryshimit të humbjeve teknike, komerciale dhe humbjeve 
të përgjithshme në rrjetin e shpërndarjes gjatë viteve 2006 – 2016. 

 
Figura 3.3 Humbjet në shpërndarje 2006-2016 

3.1.3 Gjenerimi i energjisë elektrike  

Kapacitetet e gjenerimit të energjisë elektrike në Kosovë kryesisht dominohen nga termocentralet 
me linjit Kosova A dhe Kosova B. Këto dy termocentrale bashkërisht kanë kapacitet të instaluar të 
përgjithshëm prej 1,478 MW. Për shkak të vjetërsisë dhe mos operimit të dy njësive të TC Kosova 
A, kapaciteti në dispozicion i të dy TC-ve është mjaft më i ulët se sa kapaciteti i instaluar. Së 
bashku, kapaciteti i gjithmbarshëm në dispozicion i blloqeve të këtyre termocentraleve arrin rreth 
960MW.  

Aktualisht, gjenerimi i energjisë elektrike nga termocentralet mbulon rreth 95% të gjenerimit të 
përgjithshëm në Kosovë. Përveç gjenerimit nga termocentralet, gjenerimi përkrahet edhe nga 
hidrocentralet: HC Ujmani me kapacitet të instaluar prej 35MW dhe kaskada e lumit Lumbardh 
me kapacitet rreth 26 MW, si dhe disa centrale të vogla të kyçura në sistemin e shpërndarjes me 
kapacitet instaluar 18.12 MW.  

Tabela 3.5 Kapacitetet e gjenerimit të energjisë elektrike  

 

Termocentrali Kosova A ka pesë blloqe të cilat janë ndërtuar gjatë viteve të 60-ta dhe 70-ta të 
shekullit të kaluar. Aktualisht funksionojnë vetëm blloqet A3, A4 dhe A5. Blloqet A1 dhe A2 nuk 
janë në funksion për disa vite. Disponueshmëria e blloqeve të Kosovës A është rreth 50-60%.  

Termocentrali Kosova B përbëhet nga dy blloqe me djegie linjiti me kapacitet të instaluar të 
gjenerimit prej 2x339MW. Mes viteve 2000 dhe 2002 janë realizuar projekte të ndryshme për 
rehabilitimin e këtyre blloqeve. Qëllimi i projekteve të caktuara rehabilituese ka qenë ngritja e 
nivelit të performancës së TC Kosovës B për të shtuar disponueshmërinë dhe karakteristikat 
kontrolluese. Termocentrali Kosova B sot vepron me  efiçiencë më të ulët - me kapacitet prej 
rreth 310MW për njësi (në prag rreth 265MW)). Njësitë e termocentralit Kosova B së shpejti do të 
arrijnë fundin e jetëgjatësisë së paraparë të tyre, andaj investime dhe masa të theksuara 
rehabilitimi janë planifikuar të realizohen gjatë viteve 2023/2024 për t’i sjellë këto dy blloqe në 

I n s ta l u a r N e to M i n / m a x

A 1 6 5 N u k  o p e r o n 1 9 6 2

A 2 1 2 5 N u k  o p e r o n 1 9 6 4

A 3 2 0 0 1 4 4 1 0 0 -1 3 0 1 9 7 0

A 4 2 0 0 1 4 4 1 0 0 -1 3 0 1 9 7 1

A 5 2 1 0 1 4 4 1 0 0 -1 3 5 1 9 7 5

T C  K o s o v a  A 8 0 0 4 3 2

B 1 3 3 9 2 6 4 1 8 0 -2 6 0 1 9 8 3

B 2 3 3 9 2 6 4 1 8 0 -2 6 0 1 9 8 4

T C  K o s o v a  B 6 7 8 5 2 8

H C  U j m a n i 3 5 .0 0 3 2 .0 0 1 9 8 3

H C  Lu m b a r d h i 8 .0 8 8 .0 0 (1 9 5 7 )   2 0 0 6

H C  D i k a n c i 4 .0 2 3 .3 4 (1 9 5 7 )   2 0 1 3

H C  R a d a v c i 1 .0 0 0 .9 0 (1 9 3 4 )   2 0 1 0

H C  B u r i m i 0 .9 5 0 .8 5 (1 9 4 8 )   2 0 1 1

T o ta l  H C 4 9 .0 5 4 5 .0 9

E G U  B e l a j a 8 .0 8 7 .5 0 2 0 1 5

E G U  D e c a n i 9 .8 1 9 .5 0 2 0 1 5

H C  H y d r o l i n e -A l b a n i k u  I I I 5 .0 0 4 .2 2 2 0 1 5 / 2 0 1 6

H C  B r o d  I I 5 .2 0 5 .0 0 2 0 1 5

W i n d  P o w e r 1 .3 5 1 .3 5 2 0 1 0

Le d Li g h t 0 .1 0 0 .1 0 2 0 1 5

C e n tr a l i  s o l a r  fo to v o l ta i k  O N I X  0 .5 0 0 .5 0 2 0 1 6

T o ta l  B R E 3 0 .0 4 2 8 .1 7

G j i th s e j 1 ,5 5 7 .0 9 1 ,0 3 3 .2 7

F u tj a  n ë  

o p e r i m
N j ë s i të  p r o d h u e s e

K a p a c i te ti  i  n j ë s i v e   (M W )

nivelin e standardeve që kërkohen për operim, e me këtë arrihen edhe nivel i standardeve 
mjedisore të kërkuara dhe për t’ua zgjatur jetëgjatësinë e tyre, përtej vitit 2039. 

Për shkak të mirëmbajtjes më të mirë të kapaciteteve gjeneruese, investimeve të mëdha në 
riparimin e blloqeve gjeneruese, dhe prodhimit të sasive të mjaftueshme të thëngjillit, prodhimi i 
energjisë elektrike ka shënuar rritje çdo vit.  

Diagrami në vijim paraqet gjenerimin e gjithmbarshëm në Kosovë gjatë viteve 2004-2016, ku 
vërehet një rritje e vazhdueshme gjer në vitin 2016.  

 
Figura 3.4 Gjenerimi i gjithmbarshëm 2004-2016 

3.1.4 Kërkesa e gjithmbarshme dhe ngarkesa maksimale  

Gjatë viteve 2000 - 2010 konsumi ka pasur rritje të vazhdueshme, ndërsa nga viti 2010 kemi 
stabilizim të konsumit, kurse në tri vitet e fundit madje ka një rënie të lehtë.  

Më poshtë është paraqitur kërkesa e konsumit gjatë viteve 2000-2016. 

Figura 3.5 Kërkesa e gjithmbarshme 2000-2016 

Kërkesa e gjithmbarshme neto e energjisë për vitin 2015 ishte 5,570 GWh, ndërsa ngarkesa e 
pikut gjatë dimrit ka qenë 1,129 MW, ndërsa në vitin 2016 kërkesa e gjithmbarshme ishte 5,342 
GWh, ndërsa ngarkesa e pikut gjatë dimrit shënoi 1,160 MW.  

Për të vlerësuar ngarkesën e rrjetit të transmetimit, duhet të kryhet një analizë e rrjedhave në 
rrjet dhe vlerave maksimale të konsumit. Për të kryer këto teste janë shfrytëzuar pesë (5) vlera të 
pikut (ngarkesës maksimale) të cilat janë paraqitur gjatë viteve 2015 dhe 2016.  

Tabelat në vijim paraqesin pesë vlerat më të larta të ngarkesës për vitin 2015, respektivisht 2016.  

Tabela 3.6  Pesë vlerat e pikut në vitin 2015 

  

Tabela 3.7 Pesë vlerat e pikut në vitin 2016 

 

Diagramet ditore të nxjerrura si mesatare e tërë vitit 2015 dhe 2016 tregojnë se prodhimi ditor 
sipas orëve ka qenë me ndryshime të vogla, ndërsa konsumi ka ndryshuar më tepër në intervalet 
ditë-natë (peak – off-peak). Në formësimin e diagrameve ditore ka ndikuar pjesërisht edhe 

ndërprerja e furnizimit me energji elektrike. Dallimi mes konsumit gjatë ditës dhe atij gjatë natës 
është mjaft i lartë. 

 
Figura 3.6 Diagrami ditor i nxjerrë si mesatare vjetore për 24 orë për vitin 2015 

 

Figura 3.7. Diagrami ditor i paraqitur në vlera mesatare për 24 orë për vitin 2016  

Diagramet në vijim paraqesin dallimin mes mesatares së vlerave maksimale dhe minimale të 
konsumit ditor sipas muajve, për vitin 2015 dhe 2016.  

Fig. 3.8 Mesatarja mujore e ngarkesave maksimale dhe minimale ditore 2015  

 

Figura 3.9 Mesatarja mujore e ngarkesës maksimale dhe minimale 2016 

Konsumi i energjisë elektrike sipas kategorive të konsumatorëve për vitet 2015 dhe 2016 është 
paraqitur në tabelën 3.8. Duhet theksuar se konsumatorët vijues: Ferronikeli, Trepça dhe 
Sharrcemi janë të kyçur në rrjetin e transmetimit.  

Tabela 3.8 Konsumi sipas kategorisë dhe humbjet  

 

3.1.5 Konsumi në sistemin e shpërndarjes  

Për periudhën 2000-2016 konsumi në sistemin e shpërndarjes është karakterizuar kryesisht me 
rritje, përveç viteve 2014 dhe 2015. Në diagramin në vijim është paraqitur kërkesa e 
gjithmbarshme në shpërndarje gjatë periudhës 2000-2016.  

 
Figura 3.10 Konsumi i gjithmbarshëm në sistemin e shpërndarjes 2000-2016 

Përkundër zvogëlimit të ndërprerjeve të energjisë elektrike, edhe gjatë viteve 2015 dhe 2016 ka 
vazhduar reduktimi i furnizimit për konsumatorët. Është me rëndësi të analizohet dhe paraqitet 
pjesëmarrje e kategorive të konsumatorëve në konsumin e përgjithshëm, në mënyrë që të 
identifikohet struktura e konsumit.  

Figura 3.11 dhe 3.12 paraqesin pjesëmarrjen në përqindje të kategorive të konsumit (e paraqitur 
me humbje dhe pa humbje në shpërndarje). 

Figura 3.11 Konsumi sipas kategorive në nivel të shpërndarjes, 2015  

 

Figura 3.12 Konsumi sipas kategorive në nivel të shpërndarjes, 2016  

3.2 Balanca e prodhimit dhe kërkesës së energjisë elektrike gjatë viteve paraprake 
(2000-2016) 

Në figurën 3.13 është paraqitur balanca mes prodhimit të energjisë elektrike dhe kërkesës për 

Figura 3.13 Balanca e prodhimit dhe kërkesës për energji elektrike gjatë viteve paraprake (2000-2016) 

Gjatë periudhës 2000-2016 konsumi i gjithmbarshëm është rritur për mesatarisht rreth 5.5%. Që 
nga përfundimi i luftës deri në vitin 2016, njësitë e gjenerimit nuk kanë mbuluar kërkesën për 
energji elektrike, e cila është kompensuar përmes importit të energjisë elektrike, përveç në vitet 
2013 dhe 2016 kur prodhimi ka tejkaluar konsumin dhe Kosova ka qenë neto eksportuese e 
energjisë. Figura më lartë tregon qartë nivelin e importeve neto, të cilat janë shfrytëzuar për 
furnizimin e konsumatorëve me energji elektrike. Importet neto për periudhën 2000 deri 2016 
përbëjnë 6.16% të konsumit të gjithmbarshëm në Republikën e Kosovës.  

Për periudhën 2015 – 2016, situata sa i përket energjisë elektrike mund të përmblidhet si në vijim:  

 Përderisa prodhimi i energjisë elektrike në vitin 2015 ka qenë më i ulët se kërkesa, në vitin 
2016 prodhimi ka qenë më i lartë se kërkesa. 

 Humbjet teknike dhe komerciale vazhdojnë të jenë në nivel të lartë me gjithë një zvogëlim 
të lehtë; posaçërisht humbjet komerciale të cilat mbesin shumë të larta paraqesin sfidë 
për sektorin e energjisë;  

 Norma e arkëtimit është përmirësuar në dy vitet e fundit dhe është 95.17% në vitin 2015 
dhe 97.03% në vitin 2016;  

 Importet e energjisë elektrike vazhdojnë të mbulojnë një pjesë të konsumit të 
përgjithshëm; dhe  

 Balancimi i sistemit të energji elektrike edhe më tej në disa raste është arritur përmes 
ndërprerjes së furnizimit.  

3.3 Nivelet e arritura dhe të pritura të sigurisë së operimit të sistemit 

Gjatë viteve të fundit janë realizuar investime me qëllim të avancimit të sistemit që kanë ndikuar 
në rritjen e sigurisë së sistemit duke mundësuar furnizim më të sigurt dhe cilësor të 
konsumatorëve. Këto investime kanë shtuar sigurinë e furnizimit dhe kanë rezultuar me zbritje të 
dukshme të humbjeve.  

-922

-536

-160
-321 -425

-260 -286 -251
-417 -477 -468 -418

-153

342

-505

-68

493

1,913

2,569

3,152 3,220
3,483

3,999 3,997
4,333

4,527
4,798

5,037 5,167
5,314

5,862

4,894

5,503

5,835

2,835
3,105

3,312
3,541

3,908
4,259 4,283

4,584
4,944

5,275
5,506 5,584 5,467

5,520

5,399
5,570

5,342

-2,000

-1,000

0

1,000

2,000

3,000

4,000

5,000

6,000

7,000

2000 2001 2002 2003 2004 2005 2006 2007 2008 2009 2010 2011 2012 2013 2014 2015 2016

Diferenca Total prodhimi Bruto konsumi

Diferenca në mes prodhimit dhe konsumit  2000 - 2016GWh



    Deklaratë mbi Sigurinë e Furnizimit (energji elektrike, gaz natyror dhe naftë) 2015-2016 

 

Faqe 23 nga 40 

Investimet e realizuara në sistemin e transmetimit 

Investimet në sistemin e transmetimit kanë ndikuar që humbjet në transmetim të zvogëlohen 
dukshëm dhe janë në nivel të rajonit.  

 Alokimi i linjës L1806 nga Gjakova 2 në Gjakova 1, ri-vitalizimi NS Gjakova 2 

 Instalimi i transformatorëve 40 MVA, 110/10(20) kV ne Skenderaj dhe Burim 

 Ri-vitalizimi i pajisjeve të TL  ne NS Prizreni 3 

 Ri-vitalizimi i pajisjeve të TL  ne NS Gjakova 2 

 LFC- Rregullimi Sekondar 

 Instalimi i transformatorëve 31.5 MVA, ne Berivojce dhe Viti 

 Linja interkonektive 400 kV NS Kosova B - NS Tirana 2 (242 km) 

 Ri-vitalizimi i pajisjeve të TM (35 kV) ne NS Gjakova 1 

 Instalimi i transformatorit të tretë  40 MVA, 110/10(20) kV ne NS Prishtina 2 

Investimet e realizuara në sistemin e shpërndarjes 

Pavarësisht investimeve të vazhdueshme në rrjetin e shpërndarjes që kanë pasur për qëllim 
përforcimin dhe zgjerimin e kapaciteteve transformuese dhe linjave, këto investime nuk kanë 
mjaftuar që të krijohet një nivel i pritur i sigurisë së furnizimit të konsumatorëve. Me gjithë këtë 
vërehen përmirësime në furnizim. 

Gjatë viteve të kaluara janë realizuar  investime në rrjetin e shpërndarjes që kryesisht kanë qenë 

investime emergjente dhe të fokusuara në rrjetin e tensionit të ultë dhe transformatorët e 

mbingarkuar, pa i neglizhuar edhe investimet e tjera të nevojshme. Këto investime kanë qenë:  

 Investimet në ngritjen e kapaciteteve në nënstacionet  e tensionit të mesëm (TM) 

 Investimet në Largpërçuesit (LP) e tensionit të mesëm 10 kV  

 Investimet në përmirësimin e rrjetit të tensionit të ulët  

 Investimi në transformatorët e mbingarkuar të nivelit TM/TU 

 Investimet në rrjetin 35 kV;  

 Investimet në mirëmbajtje;  

 Investimet në pikën matëse;   

3.3.1 Investimet që pritën në kapacitetet e reja të transmetimit  

Rrjeti i transmetimit është në gjendje të mirë, pas investimeve të bëra në infrastrukturë 
megjithëkëtë nevojiten investime të vazhdueshme duke pasur parasysh sigurinë e furnizimit që 
përfshinë rritjen e kapacitetit transmetues, përforcimin e rrjetit të transmetimit, ri-vitalizmi i 

rrjetit, përkrahja e ngarkesës,  mbështetjen e operimit të sistemit të transmetimit etj. 

Gjatë viteve të ardhshme pritet të investohet në projektet që do të ndikojnë në sigurinë e 
furnizimit për konsumatorë: 

Përforcim i rrjetit  të transmetimit 

 Transformatorët shtesë ne NS Lipjani, NS Klina dhe NS Gjilani 5 

 Zëvendësim i transformatorëve  ne NS Deçani, NS Theranda 

 Linja e re 110 kV NS Peja 3- NS Peja 1 dhe ri-vitalizimi i NS Peja 1 

 Linja e re 110 kV NS Rahovec- NS Theranda 

 Linja e re 110 kV NS Prizren 1- NS Prizren 2 

Ri-vitalizimi i rrjetit 

 Ri-vitalizimi i linjës 110 kV: NS Peja 2- NS Deçani, L126/2 

 Ri-vitalizimi i linjës 110 kV, NS Prizreni 1 – NS Prizreni 3, etj 

 Ndërrimi i ndërprerësve të fuqisë dhe ndarësve në NS Prishtina 4 

 Ri-vitalizimi i Nënstacionit  NS Theranda 

 Ri-vitalizimi i fushave te linjave dhe transformatorëve 110 kV ne nënstacionet:   Lipjan dhe 
Viti 

 Ri-vitalizimi i Nënstacionit  NS Vallaqi 

Përkrahja e ngarkesës 

 NS  Mitrovica 2, 110/10(20) kV 

 NS Prishtina 6, 110/10(20) kV 

 NS Dragashi dhe linja 110 kV NS Kukës-NS Dragash- NS Prizren 2 

 NS Fushë Kosova 110/10(20) kV 

 NS  Drenasi 2, 220/35/10(20) kV 

 Projekti Malisheva 110/10(20) kV 

Mbështetja e operimit të sistemit të transmetimit 

 Implementimi i ndryshimeve dhe inkorporomi i tyre ne SCADA/EMS 

 INTER-OST  Njehsorët 

 Ri-vitalizimi i sistemit SCMS/SCADA ne NS Kosova B, NS Podujeva dhe NS Prishtina 5 

 Sistemi i ri pavarur (redudant) i furnizimit vetanak AC/DC ne nënstacionet TL/TM 

 Sistemi GIS për përkrahjen e Sistemit Transmetues 

3.3.2 Cilësia dhe niveli i mirëmbajtjes së sistemeve 

Parashikimi i planeve të prodhimit, kërkesës, humbjeve, transmetimit dhe mirëmbajtjes së 
stabilimenteve elektrike, bazuar në legjislacionin në fuqi, është obligim i cili paraqitet në 
dokumentet e bilancit vjetor dhe bilancit afatgjatë të energjisë.  

Në bilanc përshkruhen prodhimi i njësive gjeneruese si dhe mirëmbajtja e tyre ku përcaktohet 
plani dhe periudha e remonteve të tyre.  

Poashtu, në bilanc parashihet niveli i transmetimit të energjisë nëpër rrjetin e transmetimit dhe 
shpërndarjes përfshirë edhe remontet e linjave dhe transformatorëve të nivelit të tensionit të 
lartë – në sistemin e transmetimit. 

Për sistemin e distribucionit mirëmbajtja planifikohet në nivel të distrikteve dhe bëhet sipas 
nevojës bazuar në problemet që paraqiten dhe vjetërsinë e stabilimenteve të sistemit të 
shpërndarjes. 

3.3.3 Masat për të mbuluar kërkesën e pikut dhe për t’u ballafaquar me mungesat apo 
dështimet e një apo më shumë furnizuesve 

Kosova gjatë viteve të fundit kryesisht ka qenë neto importuese e energjisë elektrike, 
megjithëkëtë në disa vite ka qenë neto eksportuese. Pa marrë parasysh këtë, në periudha të 
ndryshme sidomos gjatë natës pothuajse në vazhdimësi ka teprica të energjisë elektrike.  

Meqenëse sistemi energjetik i Kosovës është i modeluar për prodhimin e energjisë bazë, atëherë 
balancimi i sistemit mbetet ndër çështjet kyçe. Sigurimi i energjisë për periudhën e pikut kryesisht 
bëhet përmes importeve, ndërsa në rast të rënieve të njësive gjeneruese kjo realizohet përmes 
importeve emergjente ose ndonjëherë edhe me aplikimin e reduktimeve si masë e fundit për të 
mbajtur sistemin në balancë. 

Bazuar në ligjin për energji, neni 25,Qeveria, si masë emergjente, mund të vendosë kufizime në 
furnizimin me energji për konsumatorët, ose të vendosë obligime të veçanta për ndërmarrjet e 
energjisë në këto raste:  

 ... 

 çfarëdo mungese të papritur ose afatgjate të kapacitetit prodhues energjetik ose 

kapacitetit të transmetimit apo shpërndarjes së energjisë; 

 ... 

Në kuadër të kësaj Qeveria mund: 

 të vendosë kufizime mbi aktivitetet komerciale që kanë të bëjnë me burime të caktuara të 
energjisë; 

 të vendosë kushte të veçanta komerciale; 

 të kufizojë tregtimin e energjisë ose të vendosë kushte të veçanta për tregtimin e 
energjisë; 

 të detyrojë prodhimin e energjisë që do të ndodhë në objekte të saktësuara të prodhimit; 
dhe 

  të vendosë detyrime për furnizimin me energji për konsumatorë të caktuar, vetëm në 
pajtim me kriteret e parapërcaktuara dhe objektive të sajuara nga Operatori i Sistemit të 
Transmetimit dhe Operatori i Sistemit të Shpërndarjes dhe të miratuara nga Rregullatori. 

Për shkak të mosfunksionimit të KOSTT si zonë/bllok rregulluese nuk mund të realizohen në 
mënyrë të plotë marrëveshjet për sigurimin e energjisë për rezerven sekondare dhe terciare si 
masë për mbulimin e nevojave të sistemit për energji në kohën pikut. Pritet që në të ardhmen të 
funksionalizohet shfrytëzimi i rezervave dhe me këtë të lehtësohet mbulimi i kërkesës për energji 
në kohën e pikut. 

Në rast të dështimit të furnizuesit aktual, bazuar në legjislacionin në fuqi, ZRRE do të përcaktoj 
Furnizuesin e Mundësisë së Fundit i cili do të merr përgjegjësitë për furnizimin e konsumatorëve 
të cilët për çfarëdo arsye kanë mbetur pa furnizues (ZRRE është në proces të këtij aktiviteti).  

Këto pergjegjësi përfshijnë: 

  furnizojë konsumatorët fundorë sipas nenit 39 të këtij Ligji derisa konsumatorët të 
zgjedhin furnizuesin sipas dëshirës, por jo më shumë se gjashtëdhjetë (60) ditë; 

 faturojë konsumatorët fundorë të përcaktuar në nenin 39 të këtij ligji për energjinë 
elektrike të livruar, në pajtim me çmimet e furnizimit të garantuar, të miratuara nga 
Rregullatori në pajtim me metodologjinë e hartuar dhe miratuar nga Rregullatori; 

 informojë konsumatorët fundorë për kushtet e furnizimit të garantuar, ndërprerjen e 
kontratës për furnizim të garantuar dhe të drejtën e tyre për zgjedhjen e lirë të furnizuesit 
të energjisë elektrike; 

 dorëzojë tek konsumatori fundor kontratën e furnizimit të garantuar jo më vonë se tetë (8) 
ditë nga fillimi i furnizimit. 

3.3.4 Aktivitetet lidhur me ndërtimin e kapaciteteve të reja të gjenerimit  

Projekti kryesor investues në gjenerimin e energjisë elektrike është TC Kosova e Re që ka pësuar 
ndryshime në kapacitet prej 2x300MW në 1X450MW. TC Kosova e Re, krahas TC Kosova B, do të 
paraqet shtyllën kryesore të prodhimit të qëndrueshëm nga linjiti duke siguruar energjinë bazë 
për sistem. ZRRE ka qenë pjesëmarrëse në komitetin drejtues dhe në grupin punues të projektit. 

TC Kosova e Re  planifikohet të jetë në funksion jo më vonë se në vitin 2023 me kapacitet të 
instaluar prej 450 MW.  

Përveç projektit TC Kosova e Re, projektet e gjenerimit nga Burimet e Ripërtëritshme të Energjisë 
(BRE) paraqesin një interes të veçantë në sektorin e energjisë. 

3.3.5 Burimet e Ripërtëritshme të Energjisë  

Direktivat Evropiane dhe obligimet që dalin nga TKE definojnë kërkesat lidhur me BRE-të. Këto 
burime duhet të zënë vend të rëndësishëm në parashikimin e investimeve në sektorin e energjisë. 
Edhe ligjet për sektorin e energjisë në Kosovë përkrahin investimet për kapacitetet gjeneruese 
nga   BRE-të. Kriteret për investime në BRE duhet të marrin parasysh caqet e përcaktuara nga 
MZHE, nivelin e përballueshmërisë së konsumatorëve, stabilitetin e sistemit dhe ndikimin e tyre 
në balancimin e sistemit. 

Në bazë të caqeve afatgjata të Strategjisë së Energjisë së Kosovës, politikave qeveritare, d.m.th. 
Udhëzimit Administrativ Nr. 01/2013 mbi “Caqet e Ripërtëritshme të Energjisë”, “Studimit të 
parafizibilitetit për identifikimin e burimeve të ujit për hidrocentrale të vogla në Kosovë”, si dhe 
obligimeve që rrjedhin nga Traktati i Komunitetit të Energjisë në Evropën Juglindore në fushën e 
kapaciteteve të reja të gjenerimit nga burimet e ripërtëritshme, ZRRE e ka të kompletuar 
legjislacionin sekondar për burimet e ripërtëritshme të energjisë.  

Një ndër veprimtaritë e rëndësishme të ZRRE-së konsiderohet të jetë lëshimi i autorizimeve për 
ndërtimin e kapaciteteve të reja energjetike përfshirë gjenerimin që shfrytëzon burime e 
ripërtëritshme të energjisë, në pajtim me nenin 43 paragrafi 1 të Ligjit për Rregullatorin e 
Energjisë dhe Rregullës për Procedurën e Autorizimit për Ndërtimin e Kapaciteteve të reja, që 
është miratuar nga ZRRE.  

ZRRE ka shqyrtuar aplikacionet/kërkesat e pranuara për autorizimin e ndërtimit të kapaciteteve të 
reja të gjenerimit, në pajtim me ligjet e sektorit të energjisë dhe rregulloret relevante, duke 
siguruar që aplikacionet në fjalë të shqyrtohen në mënyrë objektive, transparente dhe jo-
diskriminuese. Gjatë shqyrtimit të këtyre kërkesave, ZRRE ka marrë në konsideratë kriteret 
relevante që është dashur të plotësohen nga kërkuesit, në pajtim me kërkesat e përcaktuara në 
Rregullën për Procedurën e Autorizimit për Ndërtimin e Kapaciteteve të Reja.  

Gjatë viteve 2015 dhe 2016 ZRRE ka lëshuar 29 autorizime preliminare  për ndërtim të 
gjeneratorëve të ri nga BRE me kapacitet të përgjithshëm të instaluar prej rreth 177.17 MW. Nga 
këto aplikacione tre (3) janë për ndërtim të gjeneratorëve me erë me kapacitet të përgjithshëm të 
instaluar prej rreth 105 MW, pesëmbëdhjetë (15) aplikacione për ndërtim të HC-ve me kapacitet 
të përgjithshëm të instaluar prej rreth 47 MW, dhe njëmbëdhjetë (11) aplikacion për ndërtim të 
gjeneratorëve me fotovoltaik/solarë me kapacitet të përgjithshëm të instaluar prej 25.17 MW. 

Gjatë kësaj periudhe raportuese ZRRE ka lëshuar dymbëdhjetë (12) autorizime finale për 
ndërtimin e kapaciteteve të reja gjeneruese me kapacitet të përgjithshëm prej rreth 76 MW. Të 
gjitha këto centrale janë në faza të ndryshme të ndërtimit, përveç kompania “Matkos Group” e 
cila ka ndërtuar dhe është në operim hidrocentrali me kapacitet prej 2.1 MW.  

3.3.6 Masat nxitëse për ndërtimin e kapaciteteve nga BRE-të  

Sa i përket promovimit të gjenerimit të energjisë elektrike nga burimet e ripërtëritshme të 
energjisë, neni 14 i Ligjit Nr. 05/L-081 për Energjinë kërkon nga të gjithë pjesëmarrësit në sektorin 
e energjisë kryerjen e detyrave në vijim:  

a. Gjatë dispeçimit të energjisë së prodhuar, operatori i sistemit të transmetimit dhe 
operatori i sistemit të shpërndarjes duhet t’i japin përparësi energjisë së prodhuar nga 
burimet e ripërtërishme të energjisë dhe nga bashkëprodhimi, sipas kufizimeve të 
specifikuara për qëllime të sigurimit të sistemit në Kodin e Rrjetit dhe në rregullat e kodet 
e tjera.  

b. Operatori i Sistemit të Transmetimit dhe Operatori i Sistemit të Shpërndarjes përcaktojnë 
dhe publikojnë rregullat standarde mbi bartësin e shpenzimeve të përcaktimeve teknike, 
siç janë lidhjet në rrjet dhe përforcimet e rrjeteve të tyre, të domosdoshme për integrimin 
e prodhuesve të rinj të energjisë elektrike që furnizojnë me energji elektrike të prodhuar 
nga burime të ripërtërishme të energjisë në sistemin e ndërlidhur. Këto rregulla 
dorëzohen për miratim te Rregullatori dhe duhet të jenë në përputhje me Strategjinë, 
sipas kritereve objektive, transparente e jo-diskriminuese, veçanërisht duke i marrë 
parasysh të gjitha shpenzimet dhe përfitimet që dalin nga lidhja e këtyre prodhuesve në 
sistem.  

c. Operatori i Sistemit të Transmetimit dhe Operatori i Sistemit të Shpërndarjes duhet t’i 
sigurojnë çdo prodhuesi të ri të energjisë elektrike që përdor burime të ripërtërishme të 
energjisë apo bashkëprodhim, e që dëshiron të lidhet në sistem, vlerësimin e plotë e të 
hollësishëm lidhur me shpenzimet që krijohen nga lidhja, për të cilin vlerësim operatori i 
sistemit mund ta ngarkojë një pagesë e cila i pasqyron kostot e arsyeshme të tij.  

d. Operatori i Sistemit të Transmetimit dhe operatori i sistemit të shpërndarjes përcaktojnë 
dhe publikojnë rregullat standarde lidhur me ndarjen e shpenzimeve për instalimin e 
sistemeve, siç janë lidhja në rrjet dhe përforcimet, ndërmjet të gjithë prodhuesve të 
energjisë elektrike që përfitojnë prej tyre. Këto rregulla parashtrohen për miratim te 
Rregullatori dhe ato duhet të jenë në përputhje me Strategjinë, si dhe me aktet e tjera 
nënligjore.  

e. Rregullatori siguron që tarifat e transmetimit dhe të shpërndarjes për lidhje dhe 
shfrytëzim të sistemeve të transmetimit dhe shpërndarjes të mos e diskriminojnë 
operatorin e energjisë elektrike me prejardhje nga burime të ripërtërishme të energjisë, e 
posaçërisht operatorin me energjinë elektrike të prodhuar nga burime të ripërtërishme të 
energjisë në rajonet periferike dhe me dendësi të vogël të popullatës. 

Sipas kërkesave të nenit 16 paragrafi 1.16 të Ligjit për Energjinë Elektrike, KOSTT e ka përpiluar 
dhe ZRRE e ka miratuar Metodologjinë e Taksave të Kyçjes në Rrjetin e Transmetimit. Ky 
dokument është sajuar në bazë të kritereve transparente dhe jodiskriminuese të cilat i 
përcaktojnë obligimet e të gjitha palëve. Ndërsa Metodologjia e Taksave të Kyçjes në Rrjetin e 
Shpërndarjes është në proces të finalizimit dhe miratimit. Këto dokumente do të mbështesin 
realizmin e ndërtimit dhe kyçjes së gjeneratorëve nga BRE në rrjetat përkatëse. 

Sa i përket promovimit të burimeve të ripërtëritshme, MZHE ka miratuar caqet vjetore dhe 
afatgjata, për të cilat ZRRE ka miratuar tarifat stimuluese (feed-in) për erë, hidrocentrale të vogla,  
biomasë dhe solare/fotovoltaike. Marrëveshjet për Blerjen e Energjisë (MBE) nga BRE-të do të 
jenë për periudhë 10-vjeçare, përveç energjisë elektrike që prodhohet nga panelet 
solare/fotovoltaike dhe era që do ketë MBE 12 vjeçare.  

3.4 Parashikimi i kërkesës dhe gjenerimit  

Për furnizim të sigurt të konsumatorëve nevojitet planifikim adekuat i parashikimit të kërkesës 
dhe gjenerimit të energjisë elektrike duke përfshirë problemet që mund të paraqiten gjatë 
implementimit. Çështjet me rëndësi rreth furnizimit të konsumatorëve me energji elektrike janë:  

 Rritja e vazhdueshme e konsumit të energjisë elektrike që nuk mund të mbulohet nga 
gjenerimi në vend;  

 Humbjet e përgjithshme të energjisë elektrike që vazhdojnë të jenë të nivelit të lartë;  

 Humbjet jo-teknike (shfrytëzimi i paautorizuar i energjisë elektrike) mbeten në nivel të 
lartë;  

 Mungesa e burimeve alternative të energjisë (p.sh. gazi natyror) sidomos për nevoja të 
balancimit të sistemit;   

 Çmimet e ulëta të energjisë elektrike në krahasim me çmimet e tregut të lirë;  

    Çmimet relativisht të larta të burimeve tjera të energjisë (p.sh. naftës si karburant, druri 
et.), që ndikojnë në orientimin e konsumatorëve të përdorin energjinë elektrike për 
ngrohje. 

    Konsumi i rritur i karburanteve të lëngshme që rezulton me rritjen e importeve të 
përgjithshme të energjisë në Kosovë.  

3.4.1 Parashikimi i kërkesës për skenarë të ndryshëm të rritjes ekonomike  

Bazuar në balancën afatgjatë të energjisë për vitet 2017 – 2026 që është miratuar nga ZRRE, në 
vijim janë paraqitur projeksionet e rritjes së BPV-së gjatë 10 viteve në vijim sipas Strategjisë së 
energjisë, të cilat janë shfrytëzuar për të parashikuar kërkesën për energji elektrike.  

Tabela 3.9 Tre skenarët e rritjes së normës së BPV-së [%] për periudhën 2017-2026 

 
(Skenarët e përgatitur nuk pretendojnë të jenë të saktë në parashikimet e veta, për shkak se për një gjë të 

tillë kërkohen shumë të dhëna dhe një strategji shumë e qartë zhvillimore për sektorët e ndryshëm 
ekonomikë dhe socialë. Skenari bazik konsiderohet më i pranueshëm sa i përket parashikimit të kërkesës) 

Skenari i kërkesës bazike për energji elektrike (BDS) parasheh një rritje të lehtë të kërkesës në 
sektorin e amvisërive, ndërsa një rritje të lartë në sektorin e shërbimeve dhe sektorin industrial. 
Kërkesa e energjisë (skenari bazik) në vitin 2017 parashihet të jetë 5,463 GWh; ndërsa në vitin 
2026 kërkesa do të arrijë 6,423 GWh; ngarkesat përkatëse e pikut për vitet e njëjta do të jenë 
rreth 1,162 MW dhe 1,333 MW.  

Kërkesat e energjisë elektrike dhe ngarkesat e pikut për tre skenarët janë paraqitur në tabelën 
3.10.  

Rritja reale e BPV-së 2016 2017 2018 2019 2020-2026

Skenari i  ultë 1.1% 2.5% 2.2% 2.2% 2.2%

Skenari bazë 4.0% 4.3% 4.3% 4.3% 4.3%

Skenari i  lartë 4.5% 6.2% 5.4% 5.4% 5.4%

Tabela 3.10 Kërkesa e energjisë elektrike dhe ngarkesat e pikut për periudhën 2017 – 2026 

  

Parashikimi i rritjes së kërkesës sipas skenarit të kërkesës së lartë nënkupton investime të 
arsyetuara pamjaftueshëm apo të parakohshme për ndërtimin e kapaciteteve të reja të 
gjenerimit, si dhe investime për zgjerimin e kapaciteteve të rrjeteve të transmetimit dhe 
shpërndarjes.  

Në Figurën 3.14 janë paraqitur skenari i rritjes bazike të kërkesës për energji elektrike, për të 
gjitha kategoritë tjera të konsumatorëve, përfshirë humbjet teknike në rrjetet e transmetimit dhe 
shpërndarjes dhe humbjet komerciale në OSSH (Operatorin e Sistemit të Shpërndarjes), për 
periudhën 2017-2026.  

Humbjet teknike dhe komerciale parashikohet të zvogëlohen në mënyrë lineare, përkundër rritjes 
së vazhdueshme të kërkesës.  

 
Figura 3.14 Skenari bazë i kërkesës për energji elektrike për periudhën 2009-2026, i ndarë sipas kategorive 

të konsumatorëve  

Duhet theksuar se të dhënat mbi parashikimin e konsumit industrial janë ofruar nga Trepça dhe 
SharrCem (përmes pyetësorëve të KOSTT-it) si dhe nga parashikimi i kërkesës nga Ferronikeli. 
Zhvillimi i pjesës së mbetur të konsumit industrial, siç janë industria e ushqimit, industria e lehtë, 
parqet industriale (bizneset prodhuese), etj. kryesisht bazohen në parashikimet e BPV-së si faktori 

Bruto kerkesa [GWh] 2017 2018 2019 2020 2021 2022 2023 2024 2025 2026

Skenari bazë 5,463 5,700 5,902 5,955 6,024 6,084 6,156 6,238 6,330 6,423

Skenari ultë 5,250 5,580 5,706 5,715 5,741 5,751 5,776 5,809 5,849 5,897

Skenari lartë 5,574 5,890 6,164 6,253 6,361 6,461 6,577 6,706 6,848 7,010

Skenari zhvill imor 5,990 6,120 6,280 6,410 6,610 6,870 7,080 7,319 7,522 7,731

Ngarkesa maks imale [MW] 2017 2018 2019 2020 2021 2022 2023 2024 2025 2026

Piku bazë 1,162 1,188 1,225 1,236 1,250 1,263 1,278 1,295 1,314 1,333

Piku ultë 1,137 1,152 1,184 1,186 1,192 1,194 1,199 1,206 1,214 1,224

Piku lartë 1,199 1,222 1,279 1,298 1,320 1,341 1,365 1,392 1,421 1,455

kryesor për zhvillimin e këtij sektori, përkatësisht për rritjen e konsumit të energjisë elektrike për 
nevoja industriale.  

3.4.2 Parashikimi i gjenerimit të energjisë elektrike për periudhën 2017-2026 

Parashikimi i gjenerimit të energjisë elektrike për periudhën 2017-2026 bazohet në prodhimin e 
energjisë elektrike nga TC Kosova A, TC Kosova B, HC Ujmani, HC-të në Lumbardh, hidrocentralet 
e vogla ekzistuese, burimet tjera të ripërtëritshme të energjisë dhe Termocentralit Kosova e Re.  

Tabela 3.11 Skenari bazik i zhvillimeve në kapacitetet ekzistuese të gjenerimit  

 

Ndërkohë, skenari bazik i zhvillimit të kapaciteteve të reja të gjenerimit (TC, HC dhe burime të 
ripërtëritshme) është paraqitur në Tabelën 3.12. 

 

 

 

 

 

 

 

 

 

In st a lu a r N e t o M in / m a x

A 3 2 0 0 1 4 4 1 0 0 -1 3 0 1 9 7 0 2 0 1 7

A 4 2 0 0 1 4 4 1 0 0 -1 3 0 1 9 7 1 2 0 1 7

A 5 2 1 0 1 4 4 1 0 0 -1 3 5 1 9 7 5 2 0 1 7

T C  K o so v a  A 6 1 0 4 3 2

B 1 3 3 9 2 6 4 1 8 0 -2 6 0 1 9 8 3 2 0 3 0

B 2 3 3 9 2 6 4 1 8 0 -2 6 0 1 9 8 4 2 0 3 0

T C  K o so v a  B 6 7 8 5 2 8

H C  U j m a n i 3 5 .0 0 3 2 .0 0 1 9 8 3 >  2 0 3 0

H C  Lu m b a r d h i 8 .0 8 8 .0 0 (1 9 5 7 )   2 0 0 6 >  2 0 3 0

H C  D i k a n c i 4 .0 2 3 .3 4 (1 9 5 7 )   2 0 1 3 >  2 0 3 0

H C  R a d a v c i 1 .0 0 0 .9 0 (1 9 3 4 )   2 0 1 0 >  2 0 3 0

H C  B u r i m i 0 .9 5 0 .8 5 (1 9 4 8 )   2 0 1 1 >  2 0 3 0

T o t a l H C 4 9 .0 5 4 5 .0 9

E G U  B e l a j a 8 .0 8 7 .5 0 2 0 1 5 >  2 0 3 0

E G U  D e c a n i 9 .8 1 9 .5 0 2 0 1 5 >  2 0 3 0

H C  H y d r o l i n e -A l b a n i k u  I I I 5 .0 0 4 .2 2 2 0 1 5 / 2 0 1 6 >  2 0 3 0

H C  B r o d  I I 5 .2 0 5 .0 0 2 0 1 5 >  2 0 3 0

W i n d  P o w e r 1 .3 5 1 .3 5 2 0 1 0 >  2 0 3 0

Le d Li g h t 0 .1 0 0 .1 0 2 0 1 5 >  2 0 3 0

C e n tr a l i  s o l a r  fo to v o l ta i k  O N I X  0 .5 0 0 .5 0 2 0 1 6 >  2 0 3 0

T o t a l B R E 3 0 .0 4 2 8 .1 7

G jit h se j 1 ,3 6 7 .0 9 1 ,0 3 3 .2 7

N jë s it ë  p r o d h u e se
K a p a cit e t i i n jë s iv e   (M W ) F u t ja  n ë  

o p e r im
Je t ë g ja t ë s ia

Tabela 3.12 Skenari bazik për kapacitetet e reja gjeneruese në të ardhmen  

 

Nga tabelat 3.11 dhe 3.12 mund të konkludohet si në vijim: 

(i) Gjenerimi i energjisë elektrike nga TC Kosova A, duke operuar me blloqet A3, A4 dhe A5 
(në pajtim me Direktivën Evropiane për Impiante të Mëdha me Djegie), do të vazhdojë 
deri në fund të vitit 20231.  

(ii) Gjenerimi i energjisë elektrike nga TC Kosova B, duke operuar me blloqet B1 dhe B2 
(pritet që këto dy blloqe të rehabilitohen gjatë periudhës 2023 – 2024, përfshirë 
investimet e domosdoshme për të qenë në pajtueshmëri me standardet e emetimit të 
përcaktuara nga Direktiva e BE-së për Impiante të Mëdha me Djegie), do të vazhdoj të 
mbetet në funksion komercial deri në 15 vite pas revitalizimit të tyre, respektivisht deri 
në vitin 2039.  

(iii) Gjenerimi nga Hidrocentralet Ujmani dhe Lumbardhi do të mund të vazhdojë operimin 
komercial për një periudhë afatgjatë me kusht që mirëmbajtja dhe rehabilitimi i tyre të 
kryhet në mënyrë adekuate.  

(iv) Gjenerimi i energjisë elektrike nga Hidrocentrali Fleksibile pritet të fillojë në vitin 2023.  

(v) Gjenerimi i energjisë elektrike nga TC Kosova e Re pritet të hyjnë në operim komercial 
në vitin 2023.  

(vi) Gjatë periudhës 2017-2026 pritet të ndërtohen disa HC të rinj, të cilët fillojnë të 
operojnë me kapacitet të gjithmbarshëm të instaluar prej mbi 240 MW.  

(vii) Pjesëmarrje e burimeve tjera të ripërtëritshme në gjenerimin e energjisë elektrike pritet 
të realizohet kryesisht nga prodhuesit me erë, ku deri në fund të vitit 2026 pritet që 
kapacitetet e tilla të arrijnë 150 MW, si dhe centrale solare me kapacitet deri në 10MW.  

(viii) Deri në fillim të prodhimit nga TC Kosova e Re, kërkesa e pambuluar nga gjenerimi në 
vend do vazhdojë të mbulohet me importe.  

                                                 
1
 Koha e dekomisionimit të TC Kosova A mund të lidhet me kohën e komisionit të njësive të TC Kosova e Re. 

K A P A C IT E T E  E  R E JA  G JE N E R U E S E

F u q i a  e  i n s ta l u a r N ë  o p e ri m J e të g j a të s i a

T C  K o s o v a  e  R e

G 1 P = 450  M W 2023 > 2050

H C  F l e k s i b i l e

G 1 P = 200  M W 2023 > 2050

H C  e  v o g l a * P 2 0 2 6 = 240  M W 2017- 2026 > 2050

T u rb i n a t  m e  e rë P 2 0 2 6 = 150  M W 2017- 2026 2035- 2045

B i o m a s a P 2 0 2 6 = 14  M W 2017- 2026 > 2050

S o l a r P 2 0 2 6 = 10  M W 2017- 2026 2035- 2045

*N ë  zh v i l l i m i n  e  H C  t ë  v o g l a  n u k  j a n ë  p ë fs h i r e  e d h e  a t o  e k zi s t u e s e  (D i k a n c a ,  R a d a v c i  d h e  B u r i m i )

G j e n e ra to rë t  e  r i n j  

k o n v e n c i o n a l

B u ri m e t  e  

re n o v u e s h m e

Bazuar në këto supozime, tabela 3.13 paraqet gjenerimin e energjisë elektrike nga impiantet 
vendore për periudhën 2017 – 2026.  

Tabela 3.13 Parashikimi i gjenerimit të energjisë elektrike [GWh] 

 

Parashikimi i kapaciteteve gjeneruese të energjisë elektrike është paraqitur edhe në mënyrë 
grafike në Figurën 3.15.   

 

Figura 3.15 Parashikimi i kapaciteteve gjeneruese të energjisë elektrike [GWh] 

Pavarësisht rezervave të mëdha të linjitit, prodhimi i energjisë elektrike varet nga zonat e 
siguruara për eksploatim. Një problem gjatë shfrytëzimit të thëngjillit mund të paraqitet gjatë 
shpronësimit të pronave të cilat do të shfrytëzohen për eksploatim. Ky proces kërkon trajtim nga 
institucionet qeveritare relevante në mënyrë që të mos vije deri te pakënaqësitë dhe mospajtimet 
e pronarëve të këtyre pronave që mund të rrezikoj sigurinë e furnizimit me energji elektrike. 

3.4.3 Balanca mes prodhimit dhe konsumit për periudhën 2017 - 2026 

Balanca e energjisë elektrike gjatë dhjetë viteve të ardhshme merr në konsideratë kërkesën e 
parashikuar dhe zhvillimin e parashikuar të kapaciteteve gjeneruese dhe nevojave për import dhe 
eksport të energjisë elektrike. Realizimi i importeve dhe eksporteve të energjisë elektrike varet 

 PRODHIMINETO I ENERGJISE SKENARI- I I  

(referent)
2013 2014 2015 2016 2017 2018 2019 2020 2021 2022 2023 2024 2025 2026

TC KOSOVA A 2,014 1,432 1,804 1,800 1,982 1,800 1,800 1,800 1,800 1,800 0 0 0 0

TC KOSOVA B 3,863 3,690 3,550 3,400 3,563 3,200 3,200 3,200 3,200 3,200 2,000 1,600 3,400 3,400

TC KOSOVA E RE 0 0 0 0 0 0 0 0 0 0 3,370 3,370 3,370 3,370

TOTALI NGA TERMOCENTRALET 5,877 5,122 5,354 5,200 5,545 5,000 5,000 5,000 5,000 5,000 5,370 4,970 6,770 6,770

HC UJMANI 100 101 102 93 95 92 92 92 92 92 92 92 92 92

HC (LUMBARDHI+DEQANI+BELAJA) 29 31 23 84 87 87 87 87 87 87 87 87 87 87

HC NE DISTRIBUCION 21 17 21 23 21 21 21 21 21 21 21 21 21 21

HC FLEKSIBILE 0 0 0 0 0 0 0 0 0 0 0 0 0 0

HC TE VOGLA 0 0 0 35 85 201 228 249 258 258 258 258 288 315

TOTAL INGA HIDROCENTRALET 151 150 147 235 288 401 428 450 458 458 458 458 489 515

CENTRALET NGA BIOMASA (Mbetjet natyrore) 0 0 0 0 0 0 0 30 30 38 53 53 68 68

CENTRALET NGA ERA 0 0 3 0 2 61 109 123 193 193 210 210 228 268

CENTRALET SOLARE 0 0 0 0 1 8 8 10 10 12 12 14 14 16

Totali biomasa,era,solar 0 0 3 0 3 70 117 163 233 243 275 277 310 352

TOTALI  RIPËRTËRISHME 51 49 48 142 196 379 453 520 599 609 641 643 706 775

TOTALI NETO  PRODHIMI 6,028 5,272 5,504 5,434 5,835 5,471 5,545 5,612 5,691 5,701 6,104 5,706 7,568 7,637

nga nevojat që do të paraqiten, por edhe nga zhvillimi i tregjeve lokale dhe rajonale të energjisë 
elektrike. Figura 3.16 paraqet balancën e energjisë elektrike për periudhën 2017 – 2026, të 
definuar si dallimi mes prodhimit (skenari bazik) dhe kërkesës (skenari bazik).  

 

Figura 3.16 Balanca e prodhimit dhe kërkesës për energji elektrike në të ardhmen (2017-2026) 

Vlerat negative paraqesin deficit të energjisë elektrike (nevojës për importe), ndërsa vlerat 
pozitive paraqesin suficit të energjisë elektrike (mundësisë për eksport). Në figurë është paraqitur 
ndryshimi në mes prodhimit neto të planifikuar dhe kërkesës së planifikuar pa përfillur energjinë e 
nevojshme për shërbime ndihmëse (rezerva primare, sekondare dhe terciare) si dhe kapacitetet e 
pashfrytëzuara të njësive gjeneruese.  

4. SEKTORI I GAZIT NATYROR  

4.1 Përshkrimi i përgjithshëm  

Kosova nuk ka prodhim të gazit natyror dhe aktualisht nuk është e lidhur me asnjë rrjet funksional 
të furnizimit të gazit natyror. Lidhja me linjat regjionale të furnizimit të gazit natyror do të 
përbënte një opsion kyç për hyrjen e gazit natyror në Kosovë me ndikim në diversifikimin e 
furnizimit me energji në vend dhe për të shtuar sigurinë e furnizimit.  

Furnizimi dhe konsumi i gazit në Kosovë është i kufizuar në GLN (Gaz të Lëngëzuar të Naftës) të 
ambalazhuar në bombola.  

4.2 Korniza ligjore dhe institucionale 

Me qëllim të hapjes së perspektivës së zhvillimit të sektorit të gazit natyror dhe përmbushjes së 
obligimeve që Kosova, si anëtare e plotë, i ka ndaj Traktatit të Komunitetit të Energjisë, 
Parlamenti i Kosovës në qershor 2016, në kuadër të pakos së ligjeve të energjisë, ka miratuar 
Ligjin për Gazin Natyror, Nr.05/L-082 
 
Me këtë ligj është bërë transpozimi i pakos së tretë të legjislacionit Evropian relevant për gazin 
natyror, kryesisht: 
- Direktiva Nr. 2009/73/EC për Rregullat e Përbashkëta për Tregun e Brendshëm të Gazit 

Natyror; dhe  

- Rregullorja Nr. 715/2009/EC për Kushtet e Qasjes në Rrjetet e Transmisionit të Gazit Natyror. 

Ligji për gazin natyror shtron bazat për kornizën ligjore dhe rregullative për transmetimin, 
shpërndarjen, deponimin dhe furnizimin me gaz natyror dhe për operimin e sistemeve të 
transmetimit dhe shpërndarjes së gazit. Rrjedhimisht me këtë ligj përcaktohet organizmi dhe 
funksionimi i sektorit të gazit natyror dhe qasja në rrjetet dhe tregun e gazit.  

4.3 Kapacitetet aktuale të prodhimit dhe importit  

Në Kosovë nuk ka kapacitete për prodhimin e gazit natyror apo për importimin e tij përmes 
gazsjellësve.  

4.4 Investimet e pritura në prodhim dhe import  gjatë tri viteve në vijim  

 Të autorizuara – Aktualisht nuk ka projekte të autorizuara investive. 

 Aktualisht në proces të ndërtimit – Nuk ka asnjë projekt në ndërtim.  

 Kërkesat lidhur me furnizuesin e instancës së fundit – Nuk ka kërkesa të veçanta. 

 Masat stimuluese për shtimin e kapacitetit të prodhimit/importit apo të tjera – Nuk ka 
masa specifike stimuluese në fuqi.  

4.5 Progresi në projektet e mëdha infrastrukturore  

Projektet e rëndësishme të interkonkesionit mes Shteteve Anëtare apo me to – Aktualisht është 
në fazën përgatitore projekti: Gazsjellësi Shqipëri – Kosovë (ALKOGAP – “Albania-Kosovo Gas 
Pipeline”), i cili është vlerësuar si një opsion i favorshëm i lidhjes së Kosovës përmes Shqipërisë 

me projektet TAP respektivisht IAP. Ky Projekt është përfshirë në listën e Projekteve të 
Interesit për Komunitetin e Energjisë (PECI – “Projects of Energy Community Interest”).  

Shqipëria dhe Kosova po ashtu kanë aplikuar bashkërisht në WBIF – “Western Balkans Investment 
Framework” për mbështetje financiare të projektit dhe Komiteti drejtues i WBIF ka vendosur që 
nga platforma WBIF të akordohen 300 mijë euro për të përgatitur Studimin e Parafizibilitetit. 
Institucion financiar udhëheqës është Banka Evropiane për Zhvillim (EBRD). 

5.  SEKTORI I NAFTËS 

5.1 Korniza ligjore dhe institucionale  

Ligji kryesor që rregullon sektorin e naftës në Kosovë është Ligji Nr. 2004/5 për Tregtinë me Naftë 
dhe Produkte të Naftës, i vitit 2004, i ndryshuar dhe plotësuar me Ligjin Nr. 03/L-138 që ka hyrë 
në fuqi në vitin 2009. Ligji është i zbatueshëm për furnizimin me shumicë dhe pakicë, transportin 
dhe depozitimin e naftës dhe produkteve të saj.  

Departamenti për Rregullimin e Tregut të Naftës i Ministrisë së Tregtisë dhe Industrisë funksionon 
në përputhje me dispozitat e ligjit të lartpërmendur, është përgjegjës për rregullimin respektivisht 
licencimin e aktiviteteve në sektorin e naftës në Kosovë. Ndërsa monitorimi dhe mbikëqyrja e 
tregut të naftës kryhet nga Inspektorati i Tregut që funksionon gjithashtu në kuadër të Ministrisë 
së Tregtisë dhe Industrisë.  

Projektligji për tregtimin e naftës dhe bio-karburanteve është në proces të ri-hartimit ashtu që të 
transponohen plotësisht Direktivat Evropiane përkatëse – konkretisht Direktiva 2009/28/EC që 
promovon shfrytëzimin e bio-karburanteve dhe Direktiva 2009/119/EC për rezervat minimale të 
obligueshme të derivateve të naftës. Është themeluar Grupi punues për ri-hartimin e këtij 
projektligji, i cili pritet të përfundoj hartimin në tremujorin e 4-të të vitit 2017.  

Me qëllim të transpozimit dhe zbatimit të plotë të i Direktivës 1999/32/EC mbi limitimin e 
përmbajtjes së sulfurit në disa karburante të caktuara (në mazut dhe gaz nafte), në shkurt 2017 
është aprovuar Udhëzimin Administrativ (UA) nr. 01/2017 për cilësinë e karburanteve të lëngëta 
të naftës, i cili shfuqizon UA nr. 07/2012. Në pajtim me këtë Udhëzim Administrativ cilësia e 
naftës dhe karburanteve të naftës kontrollohet ne terminalet doganore, nga zyrtarët doganor.  

5.2 Furnizimi vendor i naftës së parafinuar dhe produkteve të naftës  

Kosova nuk ka burime të naftës së parafinuar dhe as kapacitete për përpunimin e naftës së 
parafinuar, si dhe nuk importon naftë të tillë. Kosova është net-importuese e produkteve të 
naftës, ndërsa prodhon vetëm naftë të rëndë për  ngrohje nga lënda e parë e importuar, në sasi 
prej afërsisht 30 % të konsumit të naftës së rëndë për ngrohje. Ekzistojnë katër (4) impiante të 
licencuara për prodhim, të cilat për momentin prodhojnë naftë të rëndë për ngrohje me më pak 
se 1% sulfur; ky lloj i naftës së rëndë për ngrohje prodhohet duke përzier vajin e rëndë të naftës 
me përmbajtje mbi 1% sulfur me vajra të lehta si gasolina dhe kerozina. 

5.3 Importi dhe konsumi i naftës së parafinuar dhe produkteve të naftës  

Kosova është neto importuese e produkteve të naftës. Pasi që prodhimi vendor dhe eksportet 
janë në nivel të ulët (të neglizhueshëm), pothuajse tërë konsumi i vendit mbulohet me importe. 
Viteve të fundit importi i përgjithshëm i produkteve të naftës nuk ka shënuar trend të madh të 
rritjes, por nga viti në vit ka shënuar lëvizje të ulëta.  
Në tabelën dhe grafikun e mëposhtëm janë paraqitur të dhënat për konsumin, importin si dhe për 
prodhimin dhe eksportin (vlera të neglizhueshme). 

Tabela 5.1 Të dhënat për sektorin e naftës të Kosovës për vitin 2016 (në 1,000 ton) 

 
 

 
Figura 5.1 Paraqitja grafike e të dhënave për sektorin e naftës të Kosovës për vitin 2016 

5.4 Varësia nga importi dhe origjina e karburanteve të importuara  

Kosova është pothuajse 100% e varur nga importet e produkteve të naftës. Importet e 
produkteve të naftës janë me origjinë nga vendet e rajonit. Në tabelën në vijim janë paraqitur 
importet sipas vendeve për vitin 2016.  

Tabela 5.2 Origjina e importeve të derivateve të naftës sipas vendeve të rajonit 

 

5.5 Mbajtja e stoqeve të naftës së parafinuar dhe produkteve të naftës  

Ligji për tregtinë me naftë dhe produkte të naftës i obligon të gjitha pikat e depozitimit dhe shitjes 
së naftës dhe produkteve të naftës të mbajnë një rezervë prej së paku 5% të kapacitetit të tyre 
depozitues në dispozicion për qëllime emergjente. Stabilimentet aktuale të licencuara kanë rreth 
80,000 m3 dhe rreth 40,000 m3 për shitje të derivateve me pakicë, që do të thotë se 5% e këtij 
kapaciteti është i barabartë me 3-4 ditë të importit neto ditor. Përveç tyre ekzistojnë edhe 50,000 
m3 kapacitete depozituese që nuk shfrytëzohen dhe nuk janë të licencuara për depozitim të 
derivateve. Aktualisht ekzistojnë 12 stabilimente depozitimi që janë të licencuara për shitje të 
karburanteve me shumicë (naftë, benzinë, GLN).  
 
Tabela 5.3 paraqet udhërrëfyesin e Komunitetit të Energjisë për Kosovën, në të cilin përcaktohen 
obligimet që Kosova duhet t’i përmbushë sipas Direktivës 2009/119/EC deri në fund te vitit 2020. 

Tabela 5.3 Udhërrëfyesi i Kosovës për arritjen deri tek stoku i naftës për nevoja emergjente  

5.6 Infrastruktura e naftës  

Kosova nuk posedon tubacione për naftë të parafinuar apo për produkte të naftës. Produktet e 
naftës importohen përmes transportit rrugor (75%) dhe hekurudhorë (25%).  

5.7 Obligimet doganore për import/eksport  

Kosova ka treg të hapur për të gjitha produktet e naftës, përfshirë edhe importin dhe eksportin, 
ndërsa çmimet caktohen lirshëm nga tregu. Sa i përket obligimeve doganore gjegjësisht taksës 
doganore (prej 10%), kjo çështje është  e rregulluar me legjislacionin përkatës në fuqi që plotëson 
obligimet e marrëveshjeve ndërkombëtare (CEFTA, Traktati i Komunitetit të Energjisë) në sektorin 
e naftës; konkretisht Ligji 04/L-163 për mallrat e liruara nga tatimi doganor dhe UA QRK nr. 
05/2015 për mallrat e liruara nga tatimi doganor specifikon lirimin nga taksa doganore e 
produkteve të naftës si: dizeli, benzina, nafta për ngrohje, kerozina, GLN (LPG), vajrat lyrëse, 
bitumeni dhe koksi i naftës.  

5.8 Rregullimi i çmimit, roli i autoritetit rregullativ  

Sipas Ligjit mbi Tregtinë me Naftë dhe Produkte të Naftës, autoriteti përgjegjës për rregullimin e 
sektorit të naftës në Kosovë është Departamenti për Rregullimin e Tregut të Naftës në kuadër të 
Ministrisë së Tregtisë dhe Industrisë. Konkretisht ky departament ka kompetenca për licencimin e 
subjekteve afariste për kryerjen e aktiviteteve në sektorin e naftës. Ndërsa sa i përket rregullimit 
të çmimit, kjo nuk zbatohet pasi që tregu është mjaft konkurrues me mbi 40 importues të 
karburanteve për transport dhe shumë importues të tjerë të produkteve të naftës. Çmimet e 
shitjes me shumicë dhe pakicë përcaktohen lirshëm nga tregu. 

6 KONKLUZIONET 

Sistemi energjetik i Kosovës me gjithë problemet që ka pasur gjatë viteve ka arritur përmirësime 
të dukshme. Këto përmirësime vërehen në pjesën e prodhimit, transmetimit, shpërndarjes dhe 
furnizimit të konsumatorëve në përgjithësi. Bazuar në investimet e bëra në pajisje të reja në 
stabilimente energjetike si dhe në mirëmbajtje, reduktimi i energjisë për konsumatorë është 
zvogëluar nga viti në vit, dhe viteve të fundit ndërprerjet për shkak të mungesës së energjisë janë 
dukshëm më të ulëta. Gjendja e tanishme e furnizimit të konsumatorëve me energji elektrike 
mund të konsiderohet e kënaqshme, si dhe pritet trend i përmirësimit në vitet në vijim. 

Në përgjithësi, kur është fjala për energji elektrike, kapacitetet prodhuese kryesisht plotësojnë 
nevojat bazë të konsumit. Megjithatë mbetet problematike çështja e balancimit të sistemit, ku  
për të mbuluar pikun e konsumit nevojiten importe të energjisë elektrike, ndërsa për periudhën 
jashtë pikut sidomos gjatë natës realizohen eksporte të energjisë elektrike.  

Sipas Strategjisë së Energjisë Elektrike për të mbuluar kërkesën vendore e cila është në rritje, dhe 
potencialisht për të eksportuar energji elektrike, parashihet që të ndërtohen kapacitetet 
gjeneruese si në vijim: 

 TC “Kosova e Re” me kapacitet të instaluar prej 450 MW; 

 HC Fleksibile me kapacitet 200 MW; 

 BRE me kapacitete 240 MW HC të vogla, 150 MW turbina me erë, 14 MW nga biomasa 
dhe 10 MW në energjinë solare).  

Rrjeti i transmetimit është në gjendje të mirë, pas investimeve të bëra në infrastrukturën fizike. 
Kapacitetet transmetuese janë shtuar sidomos me ndërtimin e linjës 400kV Kosovë – Shqipëri. 
Mbetet çështje mjaft e rëndësishme implementimi i marrëveshjes për kyçje të KOSTT në ENTSO-E. 
Poashtu çështje e rëndësishme mbetet  dhe alokimi i kapaciteteve transmetuese ndërkufitare. 

Rrjeti i distribucionit me gjithë investimet e bëra gjatë viteve të fundit ende mbetet në gjendje jo 
të kënaqshme dhe nevojiten investime për të siguruar furnizim cilësor dhe të qëndrueshëm për 
konsumatorët.  

Përfundimisht mund të konsiderojmë se sistemi elektroenergjetik i Kosovës viteve të fundit është 
në gjendje të pranueshme dhe siguron furnizim të rregullt të konsumatorëve. 

Kosova nuk ka prodhim të gazit natyror dhe aktualisht nuk është e lidhur me asnjë rrjet funksional 
të furnizimit të gazit natyror. Pritet që pas përfundimit të projektit TAP, Kosova përmes projektit 
ALKOGAP të kyçet në rrjetin e gazit natyror.  

Kosova nuk ka burime të naftës së parafinuar dhe as kapacitete për përpunimin e saj, pra Kosova 
është net-importuese e produkteve të naftës. Aktualisht ekzistojnë 12 stabilimente depozitimi që 
janë të licencuara për shitje të karburanteve me shumicë (naftë, benzinë, GLN). 

